
«Հայաստանի Հանրապետության կառավարության 2002 թվականի սեպտեմբերի 26-ի  N 1635-Ա որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	1. ՀՀ ֆինանսների նախարարություն
	22.12․2021թ․

	
	N 01/8-2/21044-2021

	«Հայաստանի Հանրապետության կառավարության 2002 թվականի սեպտեմբերի 26-ի  N 1635-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
Միաժամանակ, Նախագծին կից ներկայացված հիմնավորման համաձայն՝ Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարական փաստաթղթերից:
Այդ կապակցությամբ հայտնում ենք, որ ցանկացած գործողություն պետք է այս կամ այն կերպ նպաստի ՀՀ կառավարության ծրագրով և գործող այլ ռազմավարական փաստաթղթերով սահմանված ՀՀ կառավարության քաղաքականության նպատակներին և թիրախներին՝ ապահովելով կապը արդյունքային ցուցանիշի հետ: Այլապես անհասկանալի է, թե ինչու է կառավարությունը իրականացնում գործողություններ որոնք չեն բխում ռազմավարական առաջնահերթություններից, ուստի առաջարկում ենք համապատաս-խանաբար ձևակերպել այն:
	Ընդունվել է ի գիտություն։
Տվյալ պարագայում, որոշման նախագիծն ունի օպերատիվ կառավարման նշանակություն և գործառնական բնույթի է, որի ընդունման անհրաժեշտությունը մանրամասն ներկայացված է կից հիմնավորմամբ: Այսինքն, ռազմավարական փաստաթղթերին և կառավարության ծրագրին ուղղակիորեն հղում չպարունակող և ռազմավարական անհրաժեշտությամբ չհիմնավորվող որոշումը կամ դրան ուղղված գործողությունները չեն կարող բացառապես այդ հիմքով գնահատվել որպես անհասկանալի գործողություններ, քանի որ դրանք կարող են ունենալ այլ նշանակություն և անհրաժեշտություն, քան նշված է նախարարության դիրքորոշման մեջ:

	2.  ՀՀ արդարադատության նախարարություն
	21.12.2021թ․

	
	N //42719-2021

	«Հայաստանի Հանրապետության կառավարության 2002 թվականի սեպտեմբերի 26-ի N 1635-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ ղեկավարվելով «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի դրույթներով, որի համաձայն՝ անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց, անհրաժեշտ է Հայաստանի Հանրապետության կառավարության 2002 թվականի սեպտեմբերի 26-ի N 1635-Ա որոշման նախաբանում հղում կատարել այն նորմատիվ իրավական ակտին, որի հիման վրա և դրան համապատասխան ընդունվել է վերոնշյալ որոշումը:
	[bookmark: _GoBack]Ընդունվել է։
Թեպետ նախագծի ընդունման նպատակը և անհրաժեշտությունն ուղղված չէ 2002 թվականին ընդունված անհատական ակտի իրավական հիմքերը վերանայելուն կամ այդպիսիք ստեղծելուն կամ դրանց հղում կատարելուն, սակայն ընդունելի համարելով նախարարության առաջարկը՝ նախագծում լրացվել են հիմնական ակտում «Պետական ոչ առևտրային կազմակերպությունների մասին» օրենքի 9-րդ հոդվածի 2-րդ և 3-րդ մասերին հղում պարունակող նախաբան լրացնելու վերաբերյալ կետ:



